
КОМИ РЕСПУБЛИКАСА КОМИ КЫВ КОМИССИЯЛÖН 

2011 вося ода-кора тöлысь 24 лун                                                               17 №-а 

СЁРНИГИЖÖД 

Волiсны: Марков В.П., Цыпанов Е.А., Козулина С.Г., Безносикова 

Л.М., Бутырева Г.В., Коснырева Е.Г., Макарова Н.Д., Попова Н.А.  

 

Видлалiсны да шуисны: 

1. Роч кывъя текст вуджöдны тадзи:  

Поддержка проектов федеральных законов - федеральнöй оланпас 

балаяс дор сувтöм.  

Видлалiсны да сöгласуйтiсны  Коми Республикаса Оланподулысь 

87  (3 п.)  - 90 (4 п.)  статьяяс: 

Коми Республикаса Каналан Сöветлöн Коми Республикаса Юралысьлы 

эскытöмлун йылысь помшуöмсö ыстöны Россия Федерацияса Президентлы 

видзöдлöм вылö  Коми Республикаса Юралысьöс чинысь вештöм кузя юалöм 

видлалöм могысь. 

(коймöд юкöныс 2005.05.17 лунся 47-РЗ №-а КР Оланпаслöн 

редакцияын) 

Россия Федерацияса Президентлöн Коми Республикаса Юралысьöс 

чинысь вештöм йылысь помшуöм вайöдö сыöн веськöдлöм улын Коми 

Республикаса Веськöдлан котырöс чöвтöмö. 

(нёльöд юкöныс 2005.05.17 лунся 47-РЗ №-а КР Оланпаслöн 

редакцияын) 

Коми Республикаса Веськöдлан котырöс чöвтöм бöрын, кыдзи 

артыштöма тайö статьяса нёльöд юкöнын, Коми Республикаса Веськöдлан 

котыр уджалö Коми Республикаса выль Веськöдлан котыр лöсьöдтöдз. 

(витöд юкöнсö пыртöма 2005.05.17 лунся 47-РЗ №-а КР Оланпасöн) 

 

88 статья 

Медводдза юкöнсö киритöма. – 2005.05.17 лунся 47-РЗ №-а КР 

Оланпас. 

Сэк, кор Коми Республикаса Юралысь кутшöмкö кадколастö (висьöм 

либö шойччöг вöсна) оз вермы олöмö пöртны могъяссö, найöс пöртö олöмö 

Коми Республикаса Юралысьлöн шуöм серти Коми Республикаса 

Юралысьöс Медводдза вежысьясысь öти. Коми Республикаса Каналан 

Сöветлысь кадысь водз удж дугöдöм вылö инöдысь кындзи, Коми 

Республикаса Каналан Сöветö Коми Республикаса референдум нуöдны 

вöзйöм вылö инöдысь кындзи, Коми Республикаса Оланподув вежöм да 

(либö) содтöм йылысь вöзйöмъяс пыртöм вылö инöдысь кындзи, индöм 

мортыс ас киын кутö Коми Республикаса Юралысьлысь став уджмогсö. 

(2005.05.17 лунся 47-РЗ №-а; 2009.05.22 лунся 38-РЗ №-а КР 

Оланпасъяслöн редакцияын) 

Коми Республикаса Юралысьöс вежысьяс вылö паськалöны Россия 

Федерацияса оланпастэчасöн да Коми Республикаса оланпастэчасöн Коми 

Республикаса Юралысьлы индöм дзескöдöмъяс.  

 

89 статья 

Коми Республикаса Веськöдлан котыр лоö Коми Республикаса олöмö 

пöртысь власьтлöн пыр уджалысь медвылыс орган. Коми Республикаса 

Веськöдлан котыр уджалö Коми Республикаса Юралысьлöн уджмогъяс 

олöмö пöртан кадколастö да эновтчö аслас уджмогъясысь Коми Республикаса 

Юралысь водзын, кодлы сетöма уджмогъяссö выль кадколаст вылö, Коми 

Республикаса выль Веськöдлан котыр лöсьöдтöдз водзö уджалöмöн. 

(2006.02.20 лунся 1-РЗ №-а КР Оланпаслöн редакцияын) 

Коми Республикаса Веськöдлан котырö пырöны Коми Республикаса 

Юралысь, сiйöс вежысьяс, Коми Республикаса министръяс. Коми 

Республикаса Юралысь вермö пыртны Коми Республикаса Веськöдлан 

котырö мукöд йöзöс. 

Коми Республикаса Юралысь  тайö статья серти вынсьöдö Коми 

Республикаса Веськöдлан котыр лöсьöдöм йылысь помшуöмсö чинö 

пырöмсяньыс öти тöлысьысь оз сёрöнджык. 

(2006.02.20 лунся 1-РЗ №-а КР Оланпаслöн редакцияын) 

Коми Республикаса Веськöдлан котырлысь инöда статуссö урчитöма 

Коми Республикаса Оланпасöн Россия Федерацияса оланпастэчас да Коми 

Республикаса оланпастэчас серти. 

Коми Республикаса Веськöдлан котырлöн эмöсь юридическöй 

кывкутысьлöн инöдъяс, эм канпаса печат. 

(витöд юкöнсö пыртöма 2005.05.17 лунся 47-РЗ №-а КР Оланпасöн) 

 

90 статья 

Коми Республикаса  Веськöдлан котыр лöсьöдö да збыльмöдö Коми 

Республикаöс быд боксянь социальнöя да экономическöя сöвмöдан  могъяс, 

пуктö пай  сьöм, наука, велöдöм, йöзлысь дзоньвидзалун видзöм, культура, 

мортöс ёнмöдöм да спорт, социальнöя могмöдöм да экология юкöнъясын 

öтувъя кансям нуöдöмö. 

(2008.03.06 лунся 6-РЗ №-а; 2009.09.30 лунся 81-РЗ №-а КР 

Оланпасъяслöн редакцияын) 

Коми Республикаса Веськöдлан котыр: 

1) нуöдö удж аслас уджмогъяс серти мортлысь да гражданинлысь 

инöдъяс да вöля олöмö пöртöм, могмöдöм да дорйöм могысь, ас эмбур да 

öтйöза пöрадок видзöм могысь, терроризмлы да экстремизмлы паныд сувтöм 

могысь, мыж вöчöмкöд тыш нуöдöм могысь; 

(2007.05.08 лунся 35-РЗ №-а КР Оланпаслöн редакцияын) 

2) лöсьöдö Коми Республикаса республиканскöй сьöмкуд бала, а сiдзжö 

Коми Республикаöс социальнöя да экономическöя сöвмöдан уджтас  балаяс; 

3) могмöдö  Коми Республикалысь республиканскöй сьöмкуд видзöм да 

дасьтö сiйöс олöмö пöртöм йылысь отчёт, Коми Республикаöс социальнöя да 

экономическöя сöвмöдан уджтасъяс збыльмöдöм йылысь отчётъяс; 

(2009.12.23 лунся 123-РЗ №-а; 2010.05.07 лунся 35-РЗ №-а КР 

Оланпасъяслöн редакцияын) 

4) веськöдлö да  вöдитчö Коми Республикаса  эмбурöн Коми 

Республикаса оланпасъяс серти, а сiдзжö веськöдлö федеральнöй эмбурöн, 

кодöс сетöма Коми Республикалы веськöдлöм вылö федеральнöй оланпасъяс 

да Россия Федерацияса мукöд нормативнöй инöда акт серти; 

(2007.05.08 лунся 35-РЗ №-а КР Оланпаслöн редакцияын) 

 

Комиссияöн веськöдлысь                                                             В.П.Марков  

 

Комиссияöн веськöдлысьöс вежысь                                             С.Г.Козулина  

 

Кывкутысь секретар                                                                   Е.Г.Коснырева  


